
RESOLUCION DE XERENCIA POLA QUE SE FAI PÚBLICA A RESOLUCIÓN DA 
CONVOCATORIA 2023 DAS RESIDENCIAS ARTÍSTICAS DO GAIÁS (código de 
procedemento CT898A) 
 
ANTECEDENTES 
 

1. En data de 01 de xuño de 2023 publicouse a ORDE do 11 de maio de 2023 pola 
que se autoriza a Fundación Cidade da Cultura de Galicia a outorgar 
subvencións e se aproban as bases reguladoras relativas ás axudas Rega e se 
convocan para o ano 2023 (código de procedemento CT898A). (DOG Núm. 
103,  Xoves, 1 de xuño de 2023).  

 
Esta convocatoria ten por obxecto ofrecer catro axudas, para o 
desenvolvemento de proxectos artísticos con acompañamento de mentor a 
través de residencias. Para iso se realizará unha selección dun máximo de 
catro proxectos vencellados ás artes visuais, escénicas, musicais ou de 
deseño, valorando positivamente o enlace con outras disciplinas non 
recollidas nestas bases e tendo en conta o carácter híbrido da cultura actual, 
en réxime de publicidade, obxectividade e concorrencia competitiva. 
 
Cada bolsa está dotada cunha achega de 8.000 euros todos os impostos e 
gastos incluídos. Nesta cantidade inclúense o seu desenvolvemento, os 
gastos de  transporte, estancia, manutención e posibles gastos de 
presentación pública do proxecto. Se o conxunto dos gastos que ocasiona a 
residencia é maior, a axuda non será superior á cantidade indicada. O importe 
da axuda estará suxeito ás retencións que sexan de aplicación, e ás persoas 
beneficiarias non terán ningún outro dereito de carácter económico. 
 
Ademais da dotación en metálico, a Fundación porá á disposición das persoas 
beneficiarias en calquera dos catro proxectos, o seguinte: 
 
– O espazo en condicións axeitadas para o seu uso, con conexión wifi, 
seguridade, limpeza e climatización. 
– Os recursos humanos propios de seguimento técnico de cada proxecto, 
segundo a dispoñibilidade e horario pactados de común acordo coas persoas 
beneficiarias dos proxectos seleccionados. 
– Persoa mentora que acompañará cada proxecto. 

 
2. En data de 03 de xullo de 2023 finalizou o prazo sinalado para a presentación 

de solicitudes para participar na presente convocatoria. Rematado dito 
prazo, presentan -en tempo e procedemento establecido nas bases- 
solicitudes ás seguintes persoas; 

RESOLVO:  
 

1. Outorgar as seguintes axudas para formación a través de residencias; 
 
Proxecto:    ¿ESTÁ USTED AQUÍ?  
Persoa beneficiaria:   Sara Donoso Calvo (DNI ***1106**) 
Importe da axuda:   8.000 euros todos os impostos e gastos incluídos. 
 
Proxecto referente á sobreexposición, hiperconectividade, autoesixencia e a 
aceleración da sociedade e como afecta á práctica artística, e que vencella o 
pensamento, a reflexión coa arte actual. Trátase dunha investigación sobre o 
impacto socioemocional da sobreproductividde e da sociedade hiperconectada, que 
se aborda desde a filosofía e a arte.  
 
O proxecto promove a interacción e o intercambio e vencella disciplinas como as 
artes visuais, o pensamento, a investigación e deseño editorial; promove un mix de 
investigación e resultado práctico e tanxible, en forma de fanzine dixital, de 
consulta libre e mesa redonda.  
 
 
 
Proxecto:    COIRO FERVIDO 
Persoa beneficiaria:   Edita Rodríguez Oca (DNI ***6561****) 
Importe da axuda:   8.000 euros todos os impostos e gastos incluídos. 
 
 
O proxecto consiste na realización dun biombo coa técnica do coiro fervido a partir 
da inspiración arquitectónica da Cidade da Cultura. Se valorou a utilización dunha 
técnica pouco habitual como é a do coiro fervido, que se basea na utilización dun 
material tradicional, e a posibilidade de darlle unha vida novidosa como elemento de 
arquitectura de interiores, nun tratamento orixinal tanto polo material empregado 
como polo resultado que se pretende.  
 
O proxecto plantexa vencello ao deseño, á arquitectura, á investigación e á tradición 
artesá, e visibiliza unha técnica tradicional adaptada ao deseño actual.  
 
 
Proxecto:    CON/SUERE 
Persoa beneficiaria:  Ana Pérez Valdés (DNI ***4706****) 
Contido da axuda:   Importe da axuda:   8.000 euros todos os 
impostos e gastos incluídos. 
 
A temática do proxecto acerca á reflexión do consumo da moda na actualidade, e o 
seu sistema de produción con respecto ás súas orixes e as consecuencias que 
conleva cara á superprodución e ao consumismo sen medida. 

O proxecto utiliza as artes visuais para visualizar a moda e os hábitos sociais actuais 
impulsados polo consumo ilimitado, poñendo en valor a tarefa da costura doméstica 
das costureiras, nun traballo reivindicativo e singular.  
 
O proxecto propón a realización de cinco estilismos con patróns para poder copiar 
libremente, unha publicación e dous vídeos alusivos á estadía na residencia no Gaiás.  
 
Proxecto:     COIDAD@ 
Persoa beneficiaria:  Marcos Dios Aguado (DNI ***0074****) 
Importe da axuda:   8.000 euros todos os impostos e gastos incluídos. 
 
O proxecto presenta unha peza híbrida de teatro de manipulación a través dun 
monicreque e un actor que propón unha reflexión sobre os coidados, estereotipos e 
a dependencia. A orixinalidade do proxecto deriva da combinación da investigación 
do emprego dun material para a confección do monicreque e a súa relación coa luz e 
co son, e a relación que establece no argumento dramático entre os dous 
protagonistas da peza escénica. O edadismo, os coidados e os esterotipos 
mestúranse nunha peza orixinal tamén polo seu formato.  
 
Valorouse a oportunidade para visibilizar o teatro de monicreques e a traxectoria 
dun artista con ampla formación internacional que non é tan recoñecido en Galicia. 
Tamén o feito de darlle a oportunidade a este tipo de propostas que non adoitan ter 
tanto encaixe noutro tipo de convocatorias. 
 

2. Publicar o contido íntegro da acta de valoración do tribunal cualificador onde 
consta a valoración dos proxectos.  

 
Contra esta resolución, poderán ser interpostos, con carácter potestativo, os 
seguintes recursos: 
 
– Recurso de reposición, perante o titular do ente a que está adscrita a Fundación ou 
a que corresponda a súa tutela, isto é, ante o conselleiro de Cultura, Educación, 
Formación Profesional e Universidades, no prazo dun mes. 
 
– Recurso contencioso-administrativo, perante a xurisdición contencioso-
administrativa, no prazo de dous meses. 
 
Ambos os dous prazos contaranse desde o día seguinte ao da notificación da 
resolución. A presentación dos recursos sinalados non poderá facerse con carácter 
simultáneo. 
 
En Santiago de Compostela a data de sinatura dixital 
 
Ana Isabel Vázquez Reboredo 
Directora Xerente 
Fundación Cidade da Cultura de Galicia 

